
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 2-Ի N 1911-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ԻՆՉՊԵՍ ՆԱԵՎ ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՀՈԿՏԵՄԲԵՐԻ 10-Ի N 1425-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ  ԿԱՏԱՐԵԼՈՒ ՄԱUԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1․ Ընթացիկ իրավիճակը և իրավական ակտի ընդունման անհրաժեշտությունը.
«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություններ և լրացումներ, ինչպես նաև Հայաստանի Հանրապետության կառավարության 2019 թվականի հոկտեմբերի 10-ի թիվ 1425-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) ընդունման անհրաժեշտությունը պայմանավորված է ՀՀ մարզային ազգաբնակչության համար առավել որակյալ և հասանելի բժշկական օգնության և սպասարկման ծառայությունների ապահովման, ինչպես նաև մարզային բժշկական կազմակերպությունների գործունեության ծախսարդյունավետության նպատակով շարունակաբար ընթացող մարզային առողջապահական համակարգերի արդիականացման և օպտիմալացման գործընթացով:   
Համաձայն ՀՀ կառավարության 10.10.2019թ. թիվ 1425-Ն որոշման, էական փոփոխությունների է ենթարկվել ՀՀ Լոռու մարզի Վանաձոր քաղաքի օպտիմալացման պլանը: Մասնավորապես, Վանաձորի ԲԿ համար նոր մասնաշենքերի կառուցման արդյունքում անհրաժեշտություն էր առաջացել հստակեցնել, թե հին շենքերից որոնք նպատակահարմար է ազատել՝ հանձնելով դրանք պետական գույքի կառավարման կոմիտեին, իսկ որոնք հետագայում ևս հնարավոր է շահագործել բժշկական ծառայություններ մատուցելու նպատակով: Միևնույն ժամանակ, առկա տարածքների հնարավորինս օպտիմալ օգտագործման և գործող ծառայությունների արդյունավետ ծավալման տեսանկյունից, որոշվել էր Վանաձոր քաղաքում գործող ինֆեկցիոն ծառայությունը ծավալել Վանաձորի ԲԿ կազմում՝ տեղակայելով այն նորակառույց մասնաշենքում: 
ՀՀ կառավարության նույն որոշմանը համաձայն, փակվել է ՀՀ Սյունիքի մարզի Կապան քաղաքի տուբերկուլոզային ստացիոնար ծառայությունը, ինչի արդյունքում նախատեսված է պետական գույքի կառավարման կոմիտե հանձնել վերջինիս ազատված մասնաշենքը:
ՀՀ Սյունիքի մարզի Գորիսի տարածաշրջանի Տաթև խոշորացված  համայնքում  բնակչության առողջության առաջնային պահպանման ծառայությունները իրականացվում են երկու առողջության առաջնային պահպանման  կազմակերպությունների՝ «Շինուհայրի ԱԱՊԿ» և «Տաթևի ԱԿ» ՊՈԱԿ-ների միջոցով: Ժամանակին Շինուհայրի ԱԱՊԿ՝ Տաթևի ԱԿ-ից առանձնացման համար հիմք է ծառայել նշված համայնքներում ազգաբնակչության մեծ քանակը։ 2020թվականի մարտի 9-ի  դրությամբ, սակայն, համաձայն «Armed» էլեկտրոնային համակարգի, սպասարկվող բնակչության թիվը  կազմում է  համապատասխանաբար 3652 և 1458 մարդ: 
Ներկայացված որոշման նախագծով առաջարկվում է կարգավորել նաև ՀՀ Շիրակի մարզում դատաբժշկական գործունեության իրականացման համար անհրաժեշտ տարածքի հատկացման խնդիրը։ Մասնավորապես՝ հաշվի առնելով «Դատաբժշկական գիտագործնական կենտրոն» ՊՈԱԿ-ի (այսուհետ՝ ԴԲԳԳ) կողմից իրականացվող կենդանի անձանց և դիակների դատաբժշկական փորձաքննությունների կազմակերպման և անցկացման առանձնահատկությունները, ոլորտում առկա մի շարք խնդիրները, դրանց շուրջ բնակչության և փորձաքննություններ իրականացնող մարմինների բազմաթիվ միջնորդությունները, մատուցվող ծառայությունների արդյունավետությունը բարձրացնելու նպատակով անհրաժեշտ է ՀՀ Շիրակի մարզում տարանջատել դատաբժշկական բնագավառում մատուցվող ծառայությունները: Ներկայում ՀՀ Շիրակի մարզում դիակների և կենդանի անձանց դատաբժշկական փորձաքննությունները կատարվում են «Գյումրու պաթոլոգոանատոմիական լաբորատորիա» ՓԲԸ-ի տարածքում։ Չունենալով անհրաժեշտ հագեցվածությամբ սենյակ՝ շատ հաճախ փորձաքննվողները հրաժարվում են ուսումնասիրություններից, ինչի արդյունքում գործնականում հնարավոր չէ ապահովել փորձաքննության լիարժեքությունը: Տարածքային առումով միևնույն շենքում կատարվող ախտաբանաանատոմիական դիահերձումները և դիակի դատաբժշկական փորձաքննությունները շատ հաճախ առաջացնում են տեխնիկական և իրավական խնդիրներ, քանի որ կատարվում են միևնույն դիասրահում՝ առաջացնելով փորձաքննության ժամկետի ձգձգում, ինչի արդյունքում դիակը հարազատներին ուշ է հանձնվում, չեն պահպանվում նաև նախաքննության գաղտնիության պայմանները: Խնդիրներ է առաջանում նաև սառնարանային պայմաններում դիահերձումից առաջ և հետո դիակների պահպանման հարցը, քանի որ դատաբժշկական փորձաքննության բաժինը չունի սեփական տարածք սառնարան տեղադրելու կամ կառուցելու համար: Համապատասխան շենքային պայմանների բացակայության պատճառով փորձաքննության շրջանակներում դիակի հագուստների, իրեղեն ապացույցների, ինչպես նաև լրացուցիչ լաբարատոր ուսումնասիրությունների նպատակով դիակից վերցված՝ դատաքիմիական, դատակենսաբանական, դատագենետիկական և այլն նմուշների պահպանումը դառնում է անհնար: 
2․ Առաջարկվող կարգավորումների բնույթը:
1) Սույն նախագծով առաջարկվում է Վանաձորի ինֆեկցիոն հիվանդանոցի տուբերկուլոզային մասնաշենքի հարակից հողամասը՝ 0,56878 հա, ևս հանձնել պետական գույքի կառավարման կոմիտե: Նշված հողամասը չի շահագործվում հիվանդանոցի կողմից: Առաջարկի հիմքում ընկած է այն հանգամանքը, որ հիվանդանոցի տուբերկուլոզային ծառայությունը փակվել է, վերջինիս մասնաշենքը՝ ՀՀ կառավարության թիվ 1425-Ն որոշմանը համաձայն, հանձնվել է պետական գույքի կառավարման կոմիտեին, իսկ գործող ինֆեկցիոն ծառայությունը ծավալվելու է Վանաձորի ԲԿ կազմում (Վանաձորի ինֆեկցիոն հիվանդանոցի միացում Վանաձորի ԲԿ-ին): 
Միաժամանակ, հաշվի առնելով Վանաձորի ԲԿ նոր մասնաշենքերի կառուցման արդյունքում ԲԿ ծանրաբեռնվածության բարձր ցուցանիշները և հիվանդների հոսքը, անիրատեսական է դառնում թիվ 1425-Ն որոշմամբ նախատեսված կարգով ինֆեկցիոն հիվանդանոցը բժշկական կենտրոնին միացնելուց հետո ինֆեկցիոն ծառայությունը ծավալել Վանաձորի ԲԿ նորակառույց մասնաշենքում: Նշվածը գործնականորեն բացառում է ԲԿ գործող  ծառայությունների հետագա հնարավոր ընդլայնումը: Ներկայում Վանաձորի ԲԿ նորակառույց մասնաշենքերում ազատ տարածքներ առկա են միայն նկուղային հարկում, որտեղ նպատակահարմար չէ ծավալել բժշկական ծառայություններ: Միաժամանակ, նկուղային հարկը ինֆեկցիոն ծառայությանը հատկացնելու դեպքում կարող են առաջանալ ջրամատակարարման, ջրահեռացման, օդափոխության հետ կապված լուրջ խնդիրներ: 
Նույն որոշման մեկ այլ կետով՝ 1-ին կետի 2-րդ ենթակետի ե. պարբերությամբ, նախատեսված է Վանաձորի թիվ 1 պոլիկլինիկան տեղակայել Վանաձորի ԲԿ-ին պատկանող Նարեկ մասնաշենքում (համապատասխան վերանորոգման աշխատանքներից հետո շենքը պետք է անհատույց գործարքի միջոցով հանձնվեր պոլիկլինիկային): Ներկայացված նախագծով նախատեսվում է Վանաձորի թիվ 1 պոլիկլինիկան թողնել նույն շենքում: Նշված պոլիկլինիկան տեղակայված է Վանաձոր քաղաքի կենտրոնական հատվածում և հասանելի է շուրջ 42000 ազգաբնակչության համար: Սպասարկման տարածքն ընդգրկում է քաղաքի թե կենտրոնական մասը, և թե ծայրամասը, ուստի հասանելիության տեսանկյունից պոլիկլինիկան գտնվում է շատ հարմար դիրքում: 
Պոլիկլինիկական մասնաշենքի ֆիզիկական պայմանների բարելավումը տարածքային իշխանությունների ուշադրության կենտրոնում է: 
Միաժամանակ, քաղաքի ինֆեկցիոն ծառայությունը առաջարկվում է ծավալել Վանաձորի ԲԿ-ին սեփականության իրավունքով պատկանող՝ Բանակի փողոց թիվ 8 հասցեում տեղակայված Նարեկ մասնաշենքի մեկ հատվածում: Արդյունքում, Նարեկ մասնաշենքը կմնա Վանաձորի ԲԿ գույքի կազմում, իսկ վերջինիս մնացած տարածքները ԲԿ-ին կընձեռեն ընդլայնվելու և նոր ծառայություններ ծավալելու հնարավորություն: 
Լոռու մարզպետարանի համապատասխան մասնագետների կողմից «Վանաձորի բժշկական կենտրոն» ՓԲԸ-ի տնօրինության հետ տեղում կատարված ուսումնասիրություններից պարզվել է, որ ՀՀ կառավարության 02․11․2006թ․ թիվ 1911-Ն որոշման ՀՀ Լոռու մարզի Վանաձորի տարածաշրջանի 13-րդ կետում Վանաձոր ԲԿ սեփականության իրավունքով պատկանող՝ Բանակի 8 հասցեում տեղակայված և Պետական գույքի կառավարման կոմիտե հանձնվող գույքի ցանկում ներառվել է նաև Նարեկ մասնաշենքի ջեռուցումը ապահովող 189.21 քառ. մետր մակերեսով կաթսայատունը և Նարեկ մասնաշենքի ջրամատակարարումը ապահովող 25.76 քառ. մետր մակերեսով պոմպակայանը, որոնք կենսական նշանակություն ունեն «Վանաձորի բժշկական կենտրոն» ՓԲԸ-ի հաշվեկշռում մնացող Նարեկ մասնաշենքի հետագա աշխատանքի համար։ Առանց նշված շինությունների անհնարին է դառնում Նարեկ մասնաշենքի հետագա աշխատանքը, հետևաբար 13-րդ կետով սահմանված բացառությունների շարքին ավելացել են նաև նշված տարածքները։
2) ՀՀ կառավարության 10.10.2019թ. թիվ 1425-Ն որոշմամբ նախատեսված կարգով Կապանի ԲԿ-ում տուբերկուլոզային ստացիոնար ծառայությունը փակելուց հետո, պետական գույքի կառավարման կոմիտե պետք է հանձնվի վերջինիս շենքը՝ շուրջ 1551 քմ. մակերես տարածքով: Նշված մասնաշենքին կից առկա է  46,5 քմ մակերեսով ավտոտնակ, որը ՀՀ կառավարության ներկայացված նախագծով ևս առաջարկվում է հանձնել:
ՀՀ Սյունիքի մարզի Գորիսի տարածաշրջանում առաջարկվում է միաձուլման եղանակով վերակազմակերպել «Շինուհայրի ԱԱՊԿ»  և «Տաթևի ԱԿ» պետական ոչ առևտրային կազմակերպությունները՝ ստեղծելով «Տաթևի առողջության առաջնային պահպանման կենտրոն» ՊՈԱԿ։ Նորաստեղծ ՊՈԱԿ-ը տարածքներ կունենա Շինուհայր և Տաթև բնակավայրերում, վերջինիս ամրագրվեն նաև 5 բուժակ-մանկաբարձական կետեր, որոնք տեղակայվում են Սվարանց, Տանձատափ, Հալիձոր, Հարժիս և Խոտ բնակավայրերում: Առաջարկվող փոփոխությունը թույլ կտա միավորել առկա սակավաթիվ կադրերը, լուծել նյութատեխնիկական հագեցվածության խնդիրները՝ տնտեսված ֆինանսական միջոցները ուղղելով մատուցվող բուժօգնության որակի բարձրացմանը:
3) ՀՀ Շիրակի մարզում չունենալով սեփական տարածք և գործելով «Գյումրու պաթոլոգոանատոմիական լաբորատորիա» ՓԲԸ տարածքում ԴԲԳԳ կողմից գործնականում դժվար է ապահովել դատաբժշկական փորձաքննությունների անցկացման գործընթացը՝ միաժամանակ պահպանելով սահմանված դատավարական կարգը: Արդյունքում, առաջարկվում է վերջինիս հատկացնել առանձին տարածք «Գյումրու պաթոլոգոանատոմիական լաբորատորիա» ՓԲԸ շենքում։ Նշվածը հնարավորություն կընձեռնի հագեցնել տրամադրված տարածքը դատաբժշկական գործունեության համար անհրաժեշտ սարքավորումներով, գործել ինքնուրույն՝ «Գյումրու պաթոլոգոանատոմիական լաբորատորիա» ՓԲԸ կողմից մատուցվող ախտաբանաանատոմիական ծառայությունների համար նախատեսված տարածքից առանձնացված տարածքում՝ ապահովելով սահմանված կարգը և մատուցվող ծառայության արդյունավետությունը։
3․  Նախագծի մշակման գործընթացում ներգրավված ինստիտուտները և անձինք 
Իրավական ակտի նախագիծը մշակվել է Հայաստանի Հանրապետության առողջապահության նախարարության «Առողջապահական ԾԻԳ» պետական հիմնարկի համապատասխան մասնագետների կողմից:
4․ Ակնկալվող արդյունքը
«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություններ և լրացումներ, ինչպես նաև Հայաստանի Հանրապետության կառավարության 2019 թվականի հոկտեմբերի 10-ի թիվ 1425-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունումը ՀՀ Լոռու, Սյունիքի և Շիրակի մարզերում գործող բժշկական հաստատությունների գործունեության համար կստեղծի հնարավորինս նպաստավոր պայմաններ, աջակցելով բժշկական կազմակերպությունների կողմից չօգտագործվող և ավելորդ ֆինանսական բեռ հանդիսացող տարածքների ազատման գործընթացին և  հնարավորություն ընձեռելով սահմանված կարգով ավարտին հասցնել ՀՀ կառավարության 10.10.2019թ. թիվ 1425-Ն որոշմամբ նախատեսված մարզային առողջապահական համակարգի օպտիմալացման գործընթացը: Միաժամանակ, կստեղծվեն անհրաժեշտ պայմաններ ՀՀ Շիրակի մարզում դատաբժշկական գործունեության արդյունավետության ապահովման համար։
        

ՏԵՂԵԿԱՆՔ
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 2-Ի N 1911-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ԻՆՉՊԵՍ ՆԱԵՎ ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՀՈԿՏԵՄԲԵՐԻ 10-Ի N 1425-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ  ԿԱՏԱՐԵԼՈՒ ՄԱUԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ

«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություններ և լրացումներ, ինչպես նաև Հայաստանի Հանրապետության կառավարության 2019 թվականի հոկտեմբերի 10-ի թիվ 1425-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների  ավելացում կամ նվազեցում տեղի չի ունենա:

Տ Ե Ղ Ե Կ Ա Ն Ք
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 2-Ի N 1911-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ԻՆՉՊԵՍ ՆԱԵՎ ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՀՈԿՏԵՄԲԵՐԻ 10-Ի N 1425-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ  ԿԱՏԱՐԵԼՈՒ ՄԱUԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություններ և լրացումներ, ինչպես նաև Հայաստանի Հանրապետության կառավարության 2019 թվականի հոկտեմբերի 10-ի թիվ 1425-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունմամբ այլ իրավական ակտերում փոփոխություններ կատարելու անհրաժեշտություն չի առաջանում:


ԱՌՈՂՋԱՊԱՀՈՒԹՅԱՆ ՆԱԽԱՐԱՐ՝				ԱՐՍԵՆ ԹՈՐՈՍՅԱՆ
[bookmark: _GoBack]
7

image1.emf
X


